
მინისტრის მოადგილე შრომის და 
სოციალური პოლიტიკის საკითხებში
თამილა ბარკალაია


დასაქმების სახელმწიფო პოლიტიკა
ქვეყანაში შრომის ბაზრის აქტიური პოლიტიკის განხორციელება ხელს შეუწყობს,    სხვადასხვა აქტივობების საშუალებებით, შრომის ბაზარზე  სამუშაოს მაძიებელთა   კონკურენტუნარიანობის ამაღლებას და ამ გზით სამუშაოს მაძიებელთა დასაქმებას, განსაკუთრებული აქცენტით შრომის ბაზარზე არსებულ მოწყვლად ჯგუფებზე. 
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს  ფუნქციას მიეკუთვნება აქტიური პოლიტიკის დაგეგმვა/განხორციელება/მონიტორინგი, რომლის ძირითადი საფუძველი უნდა იყოს ეკონომიკის სამინისტროს მიერ კვარტალურად განხორციელებული  შრომის ბაზრის რაოდენობრივი და თვისობრივი კვლევა, რეგიონულ ჭრილში. ხოლო განხორციელების პროცესში აქტიურად თანამშრომლობს განათლების სამინისტროსთან.
დღეის მდგომარეობით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს,  სახელმწიფო კონტროლს დაქვემდებარებული სსიპ „სოციალური მომსახურების სააგენტო“-ს მიერ ხორციელდება დასაქმების  ხელშეწყობის სერვისები.  ასევე, სამინისტროს კონტროლს დაქვემდებარებული სსიპ-საარსებო წყაროებით უზრუნველყოფის სააგენტო ახორციელებს დევნილთა და ეკომიგრანტთა დასაქმების ხელშეწყობისთვის სხვადასხვა სერვისებს.   
აღნიშნულიდან გამომდინარე და ვინაიდან, სახელმწიფოს პრიორიტეტი არის დასაქმებულთა მაჩვენებლის გაზრდა, მოსახლეობის საცხოვრებელი პირობების გაუმჯობესება, მათი დასაქმება და ამ მიმართულებით ხელშეწყობა, ასევე იმისათვის, რომ დასაქმების სახელმწიფო სერვისების ინსტიტუციურ გაძლიერებაზე ორიენტირებული აქტივობები იყოს წარმატებული და მაქსიმალური შედეგის მომტანი, მიზანშეწონილია ორგანიზაციული ცვლილება, რომელიც მოიაზრებს სსიპ სოციალური მომსახურების სააგენტოს დასაქმების პროგრამების დეპარტამენტის სოციალური მომსახურების სააგენტოდან სსიპ საარსებო წყაროებით უზრუნველყოფის სააგენტოში გადატანას და ახალი სახელწოდების მინიჭებას:  სსიპ- სახელმწიფო დასაქმების ხელშეწყობის სააგენტო,  რომლის ფუნქციებშიც  ასევე განისაზღვრება შრომითი მიგრაციის ძირითადი მიმართულებები.
სსიპ - სახელმწიფო დასაქმების ხელშეწყობის სააგენტოს ფარგლებში განვითარდება არსებული და ჩამოყალიბდება ახალი დასაქმების ხელშეწყობის მომსახურების მოდელი, სადაც სამუშაოს მაძიებლებს გაუწევენ მომსახურებას დასაქმების აგენტები, დასაქმების კონსულტანტები, მხარდაჭერითი დასაქმების კონსულტანტები და კარიერის დაგეგმვის სპეციალისტები.

სსიპ- სახელმწიფო დასაქმების ხელშეწყობის სააგენტოს ძირითადი სერვისები:
· შრომითი მიგრაციის ძირითადი მიმართულებები:
1. საზღვარგარეთ დროებითი დასაქმების გახსნილი სქემების განხორციელება; 
2.  პოტენციურ შრომით მიგრანტთა რეგისტრაცია/მონაცემთა ბაზის შექმნა/მართვა; 
3. პარტნიორი ქვეყნის პროფილურ ორგანიზაციასთან დროებით დასაქმებასთან დაკავშირებული სრულყოფილი ინფორმაციის გაცვლა/დამუშავება; 
4. რეგისტრირებული მოქალაქეებისთვის სრულყოფილი ინფორმაციის მიწოდება (სახელმწიფო ენაზე), პროფესიული  /უცხო ენის ტრენინგების ჩათვლით; 
5. ვაკანსიების შესაბამისად სელექციის პროცესის წარმართვა; 
6. პოტენციურ შრომით მიგრანტთა დახმარება/კონსულტირება, მათ შორის, უცხოელ დამსაქმებელთან შრომითი კონტრაქტის გაფორმების ხელშეწყობა; 
7.  გამგზავრების წინა ორიენტაციის ტრენინგები; 8.ლიცენზირებულ დამსაქმებელ კომპანიებთან თანამშრომლობა):

· შრომის ბაზრის მართვის საინფორმაციო სისტემის (www.worknet.gov.ge) განვითარება, რომლის მიზანია სამუშაოს მაძიებელთა, დამსაქმებელთა, ვაკანსიების აღრიცხვისა და მონაცემთა ბაზების განვითარება, შრომის ბაზრის სუბიექტების უზრუნველყოფა მათი საქმიანობის მხარდამჭერი სისტემით. სტატისტიკური ინფორმაციის  ანგარიშის მექანიზმის დახვეწა–განვითარება;

· შრომის ბაზარზე ინდივიდუალური და ჯგუფური კონსულტირებების გაწევა მუნიციპალურ დონეზე, რომლის მიზანია შრომის ბაზრის მართვის საინფორმაციო სისტემაში (www.worknet.gov.ge) რეგისტრირებული სამუშაოს მაძიებლებისთვის შრომის ბაზარზე ქცევის წესების გაცნობა, მათი კონკურენტუნარიანობის ამაღლების ხელშეწყობა;
· საშუამავლო მომსახურების მიწოდება–განვითარება, რომლის მიზანია თავისუფალი  სამუშაო ადგილების მოძიებისა და  სამუშაოს მაძიებლების დასაქმების მიზნით, დამსაქმებელსა და სამუშაოს მაძიებელს შორის ოპერატიული და  ეფექტიანი  დაკავშირება და/ან ასეთი  დაკავშირების  ხელშეწყობა;
· პროფესიული კონსულტაციისა (პროფკონსულტაცია) და კარიერის დაგეგმვის მომსახურებების მიწოდება მუნიციპალურ დონეზე,  რომლის  მიზანია პროფკონსულტაციისა და კარიერის დაგეგმვის მომსახურების განვითარება;  
· მოწყვლადი, დაბალკონკურენტუნარიანი ჯგუფების დასაქმების ხელშემწყობი მექანიზმების შემუშავება და დანერგვა ( შრომის ანაზღაურების სუბსიდირების გზით), რომლის მიზანია მოწყვლადი, დაბალკონკურენტუნარიანი პირების დასაქმების  ხელშეწყობის  სერვისების  დანერგვა.  სამუშაოს  მაძიებელი ახალგაზრდების, შშმ და სსსმ პირთა დასაქმების ხელშეწყობის მიზნით, დამსაქმებლებთან შეთანხმების მიღწევის გზით,  ახალ ან არსებულ, თავისუფალ სამუშაო ადგილებზე დასაქმებულ ბენეფიციართა შრომის ანაზღაურების სუბსიდირება;

· დასაქმების ფორუმების მოწყობა, რომლის მიზანია დამსაქმებლებს, პროფესიული განათლების პროვაიდერებსა და სამუშაოს მაძიებლებს შორის უშუალო კონტაქტის დამყარება.

· დასაქმების სამსახურის ერთ-ერთი ძირითადი ფუნქცია უნდა გახდეს , შრომის ბაზრის მართვის საინფორმაციო სისტემაში (www.worknet.gov.ge) დარეგისტრირებული სამუშაოს მაძიებელთა პროფილირება
· სამუშაოს მაძიებელთა პროფილირება

· სამუშაოს მაძიებლის პროფილირების ინსტრუმენტი გამოიყენება იმის დასადგენად თუ რამდენად უჭირს პირს სამუშაოს პოვნა და მისი შენარჩუნება, ასევე პროფილირება ითვალისწინებს შესაფერისი სამუშაოს მოძიებისათვის საჭირო მხარდაჭერის დონის იდენტიფიცირებას. პროფილირება ეხმარება დასაქმების სამსახურს გასატარებელი ღონისძიებების თანმიმდევრულ დაგეგმვაში. 

დასაქმების სამსახური, სამუშოს მაძიებელთა პროფილირების შემდგომ საჭიროებებიდან გამომდინარე სთავაზობს, სახელმწიფო პროგრამის ფარგლებში, შრომის ბაზარზე მოთხოვნად პროფესიებში, როგორც პროფესიულ მომზადება-გადამზადებას ასევე,  სტაჟირებით გზით კვალიფიკაციის ამაღლებას.

პროფესიულ მომზადება-გადამზადების კომპონენტის ფარგლებში პარტნიორ უწყებად განსაზღვრულია განათლების სამინისტო, რომელიც უზრუნველყოფს ავტორიზირებული სასწავლებების პროგრამაში ჩართვის ორგანიზებას, როგორც მიმწოდებლები. მიმწოდებლები უზრუნველყოფენ მოთხოვნადი პროფესიების ფარგლებში სასწავლო მოკლევადიანი პროგრამების შექმნას.

დასაქმების აქტიური სახელმწიფო  პოლიტიკა


ახალი სამუშაო ადგილების შექმნა, დასაქმების მაჩვენებლის ზრდა და უმუშევრობის შემცირება მომზადება-გადამზადების საშუალებით









შრომის ბაზრის კვლევა


ეკონომიკის სამინისტრო


პოლიტიკის შემუშავება/დაგეგმვა (სტრატეგიის, ყოველწლიური გეგმების და ა.შ. შემუშავება/დამტკიცება)


შრომის სამინისტრო


პოლიტიკის განხორციელება


შრომის სამინისტრო (სსიპ- დასაქმების ხელშეწყობის სააგენტო)


შრომის ბაზრის მონიტორინგი/შეფასება


შრომის სამინისტრო


განათლების სამინისტრო


























ეკონომიკის სამინისტრო


სახელმწიფოს მიერ ეკონომიკაში ინვესტიციების სტიმულირება, ახალი სამუშაო ადგილების შექმნის მიზნით;


შრომის სამინისტრო


სამუშაოს მაძიებელთა/უმუშევართა მომზადება-გადამზადების ორგანიზება;


დასაქმების სამსახურების განვითარება;


შრომის ბაზარზე საშუამავლო ფუნქციის განხორციელება;


ვაკანტური სამუშაოების შესახებ ინფორმაციის შეგროვება;





შრომის ბაზარზე მომსახურების გაწევისა და შრომის ბაზრის პოლიტიკის ღონისძიებების განხორციელების ეფექტიანობის შეფასება და სხვ.


კვარტალური კვლევების განხორციელება (მოთხოვნადი პროფესიების განსაზღვრა ეკონომიკის დარგების მიხედვით რეგიონალურ და ა.შ. ჭრილში)











განათლების სამინისტრო


მომზადება/გადამზადების სასწავლო მოდულების შემუშავება;


კოლეჯების ავტორიზაცია;





ზრდასრულთა მომზადება-გადამზადება


პროფესიულ კოლეჯების კურსდამთავრებულთა დასაქმების მაჩვენებლების კვლევა;


არაფორმალური განათლების აღიარება და სხვ.







შრომის სამინისტრო


სსიპ-დასაქმების ხელშეწყობის სააგენტო


ტერიტორიული ერთეულები

